
Annotatsiya: Turli mahsulotlarning jahon bozoridagi savdosi tadqiq qilinishi 

O„zbekiston Respublikasida ishlab chiqarilgan mahsulotlarni chetga sotishda yangi 

potensial eksport bozorlarini yaxshiroq aniqlash imkonini beradi.  

Prognozlashtirish va makroiqtisodiy tadqiqotlar instituti tahlilchilarining tadqiqotlari 

ushbu yo„nalishda bir qator xulosalarga olib keladi. Bunda institut olimlari tomonidan 

ma‟lumot olishning usullaridan biri sifatida “veb-skreyping - standart umumlashtirilgan 

belgilash tili yordamida yaratilgan vebsahifalardan ma‟lumotlarni olish” usuli 

qo„llangan. Ma‟lumotlarni olishning ushbu usuli ma‟lumot olish tezligida afzalliklarga 

ega. 

Kalit so’zlar: Tashqi savdo, eksport, integratsiya, qo„llab-quvvatlash, raqobat, import 

 

2022-yil aprel oyidan iyul oyigacha bo‘lgan 3000 dan ortiq xalqaro yuk joʻnatmalariga 

oid. Ma'lumotlar jo‘natuvchi, yuk jo‘natilgan joy, belgilangan manzil, tovarlar soni va 

boshqa ma’lumotlarni o‘z ichiga oladi. Sankey diagrammasi yordamida maʼlumotlarni 

tasavvur qilish mumkin bo‘lib, bunda tovarlar oqimi va yuk tashishlar soni koʻrsatilgan 

(1-rasm). Rasmda belgilangan manzilga liniyalar bilan bog‘langan tovarlarning asosiy 

toifalari ko‘rsatilgan. Qalinroq chiziqlar ko‘proq yuklarga mos keladi va aksincha. 

Rasmdan ko‘rish mumkinki, don, o‘simlik yog‘i va metallar boshqa mahsulot 

toifalariga nisbatan ko‘proq tashilgan. Bu ushbu mahsulotlarga talab ortib 

borayotganligini tasdiqlovchi boshqa tadqiqotlarga mos keladi. Oziq-ovqat mahsulotlari, 

toʻqimachilik mahsulotlari, ziravorlar, paxta va paxta mahsulotlari ham xarid qilingan. 

Yuk tashuvlarining yarmiga yaqini Yaqin Sharq va Janubi-Sharqiy Osiyo 

mamlakatlarining ulushiga to‘g‘ri keladi. Ko‘pgina hududlarda barcha turdagi tovarlar, 

yuk tashishning umumiy soniga mos keladigan hajmda sotib olingan. Bu yerda istisnoli 

holatlar Janubiy va Markaziy Amerika mamlakatlarida bo‘lib, ularga to‘qimachilik 

mahsulotlari, shuningdek, meva va sabzavotlar yetkazib berilmagan. Ehtimol, bu 

mamlakatlar ushbu turdagi mahsulotlarni dunyoning qolgan qismiga asosiy eksportchilari 

ekanligi bilan bog‘liqdir.  

1-rasm. Sankey diagrammasi shaklida xalqaro yuk tashuvlari yo‘nalishlari

29
 

2022-yil uchun turli xil mahsulotlarning yuk tashishlar soni taqsimotitahlil qilinganida 

ushbu toifadagi tovarlar uchun talabning o‘zgarishiga mavsumiy omillar ta’siridan 

tashqari, Ukrainadagi vaziyat, butun dunyo bo‘ylab logistik ta’minot uzilishlari, 

pandemiya tufayli yuzaga kelgan resessiyalar va boshqa global hodisalar sezilarli 

darajada ta’sir qilganini aytish mumkin. Biroq, mahsulotlarning aksariyat toifalari uchun 

xalqaro oqimlarning o‘sishi kuzatilmoqda. 

Iqtisodiy adabiyotlarda RCA – Revealed Competitiveness Advantage -   

Aniqlangan nisbiyy ustunlik indeksi qo‘llaniladi. RCA xalqaro iqtisodiyotda ma’lum 

bir mamlakatning tovarlar yoki xizmatlarning ma’lum bir sinfidagi nisbiy ustunligi yoki 

kamchiliklarini hisoblash uchun ishlatiladigan indeks bo‘lib, savdo oqimlari bilan 

o‘lchanadi. RCA David Rikardoning nisbiy ustunlik nazariyasiga asoslanadi. 

RCA maʼlum turdagi mahsulotlar eksportining mamlakat umumiy eksportidagi 

ulushining jahon eksportidagi bir xil turdagi mahsulotlar ulushiga nisbati bilan 

                                                             
29 Manba: O‘zbekiston mahsulotlarini eksport qilish uchun yangi istiqbolli tashqi bozorlar. Prognozlashtirish va makroiqtisodiy 

tadqiqotlar instituti - https://imrs.uz/files/publications/uz/683258.pdf 

aniqlanadi. Indeks qiymati 1 dan katta bo‘lishi mahsulotning tashqi 

bozorlarda raqobatbardosh ekanligini ko‘rsatadi. 

RCA indeksiga ko‘ra, eksport mahsulotlarining quyidagi toifalari O‘zbekiston uchun 

eng yuqori qiymatga egadir. 

 
2-rasm O‘zbekistonning eng yuqori RCA indeksli eksport mahsulotlari

30
 

 

Shu o‘rinda xulosa qilish mumkinki, hozirgi eksport hajmi kichik bo‘lgan ba’zi bir 

mahsulotlar eksport uchun katta imkoniyatlarga ega. Birinchi diagrammadagi eng yuqori 

RCAga ega bo‘lgan mahsulotlarni mamlakatlar bilan taqqoslab, O‘zbekiston u yoki bu 

mahsulotni qaysi yangi mamlakatlarga yetkazib berishi mumkinligini aniqlash mumkin. 

Prognozlashtirish va makroiqtisodiy tadqiqotlar instituti tomonidan ko‘rib chiqilgan 

mamlakatlarning har biri bo‘yicha mahsulot importining o‘rtacha o‘sish sur’atlarining 

o‘zgarishini, shuningdek, ushbu bozorlarning istiqbollari tahlil qilingan holda va bozor 

istiqbollari indeksidan foydalanib, O‘zbekiston mahsulotlarini eksport qilishning eng 

istiqbolli bozorlari aniqlangan. 

Ular orasidan ko‘rib chiqilayotgan mahsulotlarni O‘zbekiston hali yetkazib 

bermayotgan mamlakatlarni tanlab, ba’zi toifadagi mahsulotlar bo‘yicha eng istiqbolli 

bozorlar sifatida quyidagi bozorlarni keltirishimiz mumkin:  

- Don mahsulotlari uchun – Yaponiya, Bangladesh;  

- O'simlik moyi uchun - Hindiston, Xitoy, Bangladesh;  

- Metallar uchun - Bangladesh;  

- Meva va sabzavotlar uchun - Bangladesh, Singapur, Ummon;  

                                                             
30 Manba: O‘zbekiston mahsulotlarini eksport qilish uchun yangi istiqbolli tashqi bozorlar. Prognozlashtirish va makroiqtisodiy 
tadqiqotlar instituti - https://imrs.uz/files/publications/uz/683258.pdf 

- Ziravorlar uchun - Hindiston, Buyuk Britaniya, Bangladesh;  

- To‘qimachilik mahsulotlari uchun – Hindiston, Bangladesh, Singapur.  

Shuningdek, O‘zbekiston eksportchi korxonalari uchun an’anaviy tashqi bozorlardagi 

vaziyatni  o‘rgangan holda, ba’zi ustuvor yo‘nalihlarni ko‘rsatib o‘tish mumkin. 

Meva-sabzavotlar hamda ulardan tayyorlangan turli xil qiyom va sharbatlar. 2023-

yilda Malayziya, Saudiya Arabistoni, Singapur, Ispaniya, Hindiston, Tailand, Germaniya 

kabi mamlakatlarda meva-sabzavotlar hamda ulardan tayyorlangan turli xil qiyom va 

sharbatlarga bo‘lgan talab yuqori bo‘ldi.  

Ushbu mahsulotlarni eksport qilish bo‘yicha Farg‘ona, Samarqand, Surxondaryo, 

Xorazm, Namangan, Qashqadaryo viloyatlari hamda Qoraqalpog‘iston Respublikasi 

yaxshi imkoniyatga ega bo‘lib, qayd etilgan mamlakatlarga eksportni doimiy ravishda 

yo‘lga qo'yish mazkur hududlarning iqtisodiy ahvolini yaxshilashga xizmat qiladi. 2023-

yilda jami 1,1 mlrd. AQSh dollari miqdorida sabzavotlar (563,4 mln.) va mevalar (547,6 

mln.) eksport qilingan. 

Ip-gazlama, kiyimlar, kimyoviy tola, gilam va teri mahsulotlari. Ushbu tovarlarga 

bo‘lgan talab Hindiston, Indoneziya, Germaniya, Buyuk Britaniya, Fransiya, 

Niderlandiya, Yaponiya, BAA, AQSh davlatlarida yuqoridir.  

Ushbu tovarlarni eksport qilishda nisbiy ustunlikka ega bo‘lgan Namangan, Andijon, 

Buxoro, Qashqadaryo, Surxondaryo, Samarqand, Xorazm viloyatlaridagi koxonalar 

uchun mazkur bozorlarga chiqish imkoniyatlari mavjud. 

2023-yilda O‘zbekistonning toqimachilik materiallari va mahsulotlari eksporti 3,17 

mlrd. AQSh dollarini tashkil etdi. 

O‘g‘itlar, kimyoviy mahsulotlar. O‘zbekiston ushbu mahsulotlarini ishlab chiqarishda 

ham nisbiy ustunlikka ega bo‘lib, mazkur mahsulotlarga asosan Germaniya, Gretsiya, 

Gongkong, Filippin, Singapur, AQSh, Yaponiya, BAA, Turkiya, Avstraliya, Buyuk 

Britaniya davlatlarida talab yuqori.  

Farg‘ona va Navoiy viloyatlari hamda Toshkent shahri korxonlari ushbu mahsulotlarni 

nisbatan pastroq xarajatlar evaziga eksport qilishi mumkin. 2023-yilda o‘g‘itlar eksporti 

337 mln. AQSh dollarini tashkil qildi. 

Qurilish materiallari, rux mahsulotlari va mis mahsulotlari. Hindiston, AQSh, 

Germaniya, Niderlandiya, Italiya, BAA, Koreya Respublikasi, Vetnam mamlakatlarida 

ushbu mahsulotlarga talab yuqori. 

Hududiy RCA indeksiga ko‘ra, ushbu mahsulotlarni eksport qilish Navoiy, Buxoro, 

Qashqadaryo, Toshkent viloyatlari, Toshkent shahri hamda Qoraqalpog‘iston 

Respublikasida faoliyat olib boruvchi korxonalarga tavsiya etiladi. 

XULOSA 

O‘zbekistonning tashqi savdo ko‘rsatkichlari tahlil qilindi, shuningdek jahon savdo 

hajmlaridagi tendensiyalar o‘rganib chiqildi. Ushbu tahlillar asosida tashqi bozorlarda 

raqobarbardoshlikni ta’minlashning ustuvor yo‘nalishlari borasida fikr bildirildi. 

O‘zbekistonning tashqi savdo aylanmasi 2023-yilda 2022-yilga nisbatan 12 

mlrd. dollarga yoki 23,8 foizga o‘sib, 62,57 mlrd. dollarni tashkil etishi ijobiy holat 

bo‘lishiga qaramasdan tashqi savdo taqchilligi 13,7 mlrd dollardan ortiqni tashkil 

etganligi, bu 2022-yilga nisbatan 24,3 foizga ko‘pligi (-11,03 mlrd dollar) eksport 

ko‘rsatkichlarini oshirish uchun sa’y-harakatlarni kuchaytirish lozimligini ta’kidlaydi.  

